
祭周幾道文

作者：王安石　北宋

本作品收錄於《臨川文鈔/16卷》

初我見君，皆童而幘。意氣豪悍，崩山決澤。弱冠相視，隱憂困窮。貌則侔年，心頹如

翁。俯仰悲歡，超然一世。皓髮黧馘，分當先弊。孰知君子，赴我稱孤。發封涕洟，舉

屋驚呼。行與世乖，惟君繾綣。吊禍問疾，書猶在眼。序銘於石，以報德音。設辭雖褊，

義不愧心。君實愛我，祭其知歆。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

